
КхъыIэ, жыIэ…
Дадэ, Дадэ! КхъыIэ, иIэ, 
Таурыхъ цIыкIу аргуэру жыIэ…
Хъыджэбз цIыкIур мэзым кIуауэ,
Дыгъужьыжьым ныхуэзауэ,
Ирихьэжьэу ежьэжауэ,
И гъуэ кIыфIым нэсыжауэ,
Щхъуэжь кIэ бацэр есхужьауэ,
Хъыджэбз цIыкIур къезгъэлауэ,
Тхъэрэ псэууэ къэнэжауэ!..
Дадэ, Дадэ! КхъыIэ, иIэ, -
Мис апхуэдэу таурыхъ жыIэ.

IУТIЫЖ Борис.

ПсынщIэрыпсалъэхэр

Пыжь пызу пыту жыг.
ЩакIуэ щIакъуэм щIа-

кхъуэ ныкъуэ  щIакIуэ 
щIагъым щIэлъу ехь.

Ди пщIэгъуалэжьыр 
кIагуэ пэхущ, кIапэ 
хужьщ, кIэмажьэкIэщ, 
псы кIэнтхъ ифщ, псыIу-
фэрыхъущ.

Жьэгум дэлъ яжьэ 
жьэражьэм лIыжьым 
кхъужь мыхъу пэрихъу-
мащ.

Хьэл-щэным,
зэхущытыкIэхэм

ятеухуа  псалъэжьхэр

Акъыл кIэщIыр бзэгу 
кIыхьщ.

Губгъэн фIэмылIыкIыр 
жылэм я нэхъыкIэщ.

Гупыр зыгъэгупыр гуп 
и уасэщ.

Делэ гуэшэгъу нэхърэ 
губзыгъэ дэуэгъу.

Дыгъужьым мэл 
зыфIихьыфынур и пыIэ 
щыгукIэ къещIэ.

Дзы зи бэ убэрейщ.

Гъатхэр къос,
Дыгъэр къопс,
ЩIыр игъэхуэбэну.
Къошхыр уэшх,
Уэшхыр къошх,
ЩIыр игъэщхъуэнтIэну.

Гъэ къихьам
Къытхуихьащ
ХадэхэкIхэр, гъавэ.
Хьэрычэт
ИщIми хэт - 
Мэхъур псэукIафIэ.

Бжьыхьэ бэв,
Хьэм тевэв…
Губгъуэм итщ лэжьакIуэр.
Жьыуэ тэдж,
Нартыхудэч.
КIэртIофтIыж фынакIуэ.

Уэсыр къос,
Дэни нос
Ди щIымахуэр гушхуэу.
Уэс алътес
Телъу, мес,
Зегъэпсэху щIыгушхуэм.

ИУАН Бубэ.

Къэбэрдейм
щыщ шууей

Топ, топ,
Хьэфэ топ,
Упщэхащи - сызэгуоп.
Банэ папцIэ къыпхэуа?
Е абдж дзакIэм 
УIууа?
ИIэт - гъуанэр

сыгъэлъагъуи,
Ба уIэгъэм хуэзгъэщIыжыт.
Мис итIанэ -

зыбгъэщIагъуэу 
Япэм хуэдэу къэлъеижыт.

ТАЗ ФатIимэ.


